AMEA Fəlsəfə, Sosiologiya və Hüquq institutunun baş elmi işçisi, fəlsəfə elmləri doktoru Aydın Əlizadənin İsmixanova Günelin “İslam hüququnda insan haqlarinin tənzimlənməsi” adlı tədqiqat işinə verilmiş 

TƏNQİDİ RƏYİ

Tədqiqat işi İslamın hüquq sistemində insan hüquqları mövzusu üzrə yazılmışdır. İş giriş, 3 fəsil, 8 paraqraf, nəticə və ədəbiyyat siyahısından ibarətdir. İşin birinci bölümü “İslamda haqq nədir?” adlanır. Burada araşdırılan problemlə bağlı ümumi məsələlər və anlayışlar izah edilmişdir, Peyğəmbərin tarixində olan bəzi olaylar açıqlanmışdır. İkinci fəsil “İslam hüququnda ayrı-ayrı insan haqları və onların tənzimlənməsi” adlanır. Burada İslamda insan hüquqlarının tarixi, ayrı-ayrı İslami hüquqi aspektlər izah edilmişdir, onların üstünlükləri göstərilmişdir. Üçünçü fəsil “İslam hüququnda qadın haqqları və qadına verilən dəyər” adlnır. Burada İslamda qadın problemləri araşdırılmışdır.
Tədqiqat işinin üstün cəhətləri ilə birlikdə tənqidi məqamları da vardır. 
1. Tədqiqat işinin aktuallığı və yeniliyi sübuta yetirilməyib. Məsələ burasındadır ki, İslamın hüquq sistemi nə qədər dərin olsa da, bizim reallıqlarımızda işləmir. Eynu zamanda İslamda insan hüquqları, qadın problemləri haqqında da həm dünyada, həm də Azərbaycanda külli miqdarda tədqiqatlar ararılmışdır. Bu tədqiqatın onlardan fərqləndirici özəllikləri açıqlanmamışdır.

2. İşin giriş hissəsi ətraflı yazılmamış, işin məqsədləri, medodoloji əsasları, tədqiq edilmə dərəcəsi, aprobasiyası və bunlarla bağlı başqa məqamlar verilməmişdir.

3. Tədqiqat işində terminoloji cəhətdən dəqiq olmayan ifadələr vardər. Örnək üçün Alman hüququ nədənsə “German hüququ” adlandırılmışdır.  Bəzi başlıqlar anlaşılmır, qrammatik cəhətdən doğru tərtib edilməmişdir (məsələn “İslam hüququnda - hüquq fəlsəfəsi”). Başlıqlarda qrammatik səhflər vardır (məsələn “II Fəsil. İslam hüququnda ayrı-ayrı insan haqları və onların tənzmlənməsi”).

4. Tədqiqat işində problemlə bağlı bütün aspektlər öz əksini tapmalıdır. Burada isə İslam hüququnda olan müəmmalı məqamlar, İslam hüququnun tənqidçilərinin mövqeyi verilməmişdir.

5. Tədqiqatda İslamdan öncəki hüquq sistemlərinə aid ayrıca (fəsil şəklində) yer verilməmiş, müsəlman hüquq sistemi ilə müqayisələr aparılmamışdır. Xüsusi ilə Yəhudi, Xristian, Yunan, Roma hüquq sistemləri öz əksini tapmamışdır. Bunsuz isə problemin kökləri araşdırılmamış qalır, tədqiqatın nəticələri təkmil ola bilməz.

6. İşin nəticə hissəsi elmi tələblərə cavab vermir. Burada tədqiqatda əldə olunan konkret nəticələrin sadalanması əvəzinə müəllif öz subyektiv hissləri haqqında bölüşür.

7. Tədqiqatın iki bölümü ümumi məsələlərə həsr olunur, onların içində konkret məsələlərə toxunulur. Nədənsə yalnız qadın probleminə ayrıca bölüm həsr edilib. Bunun səbəbi izah edilmir. 

8. Tədqiqatda dünyavi hüquqla təzad təşkil edən Şəriətin daşqalağ olunma, əllərin kəsilməsi və başqa kəskin hökmlərinə toxunulmamış, bu barədə araşdırma aparılmamışdır. Halbuki bu məsələlər çağdaş insan hüquqları anlamından fərqlənir. Yzar daha çox yalnız mübahisəsiz məsələlər haqqında bəhs edir, kəskin problemləri araşdırmır. Bu da tədqiqatın dəyərini endirir. 
9. Tədqiqatda Azərbaycan reallıqlarını əks etdirən məqamlar yoxdur. 
